
 Ez dakit, ai!, zer dozun  
 orla niri begira...  
 Goian zaukadak dindil  
 ezpata meia iduri,  
 beti dirdira!  
   
 Ez dagizu zirkiñik,  
 ez zoaz iñora be.  
 Beti murritz miñean  
 ene begi aurrean,  
 ene zutabe.  
   
 Ez itzik, ez kiñurik  
 zuk ez dozu iñoiz izan.  
 Alan be, zure zerbait  
 ba-dantzut barrenean,  
 ixil-ordutan.  
   
 Zure begi-ziztaren  
 ibai mee lasterrean  
 ene bizitz-mamiñan  
 puskak daroastazuz,  
 noraezean.  
   

 


